
					Prawfddarllenwyd y dudalen hon

PRIODAS H. J. REVELEY, YSW.,
BRYNYGWIN, DOLGELLAU






HENFFYCH hoff ddydd rhydd i'w fawrhau—Wawriodd

Ar oror Dolgellau;

Gwenawl y ceir ugeiniau

A llon hwyl yn llawenhan.



Wele iawn achos i lawenychu,

Heddyw priodwyd, gwaith hawdd yw prydu,

Hugh Reveley, Yswain, a'i fungain fwyngu,

Ein beirdd hyfedrus wnan' beraidd fydru

Eu priodasgerdd, felusgerdd lwysgu,

A mil a unant i ymlawenu,

Gan weddaidd deg weinyddu—yn barchus,

Ar duedd ddawnus, er eu dyddanu.



Clych ein gorawr, gan erfawr gynhyrfu,

Clir ddiattal eu clywir o ddeutu,

Rhai yn prysur hoff eglur fonffaglu,



Rhyw amgen olwg, a rhai'n magnelu,

Eraill yn talgryf, loewgryf gyflegru,

Pawb ar dda fwriad i'w pybyr ddifyru,

Pob anrhydedd ceinwedd cu—ymdrechid

Roi fel y dylid i REVELEY a'i deulu.



Ein corau gwiwnod sy'n cywir ganu

Alawon llafar, seingar, cysongu,

O wraidd eu mynwes, gan rydd emynu,

Llwyr ymroddant oll er mawreddu

Y ddau anwyliaid, yn addien hoywlu,

Dewis hefyd y maent, a deisyfu

I'w hil ddaionus dan hylwydd wenu,

		 Golygwyd y dudalen hon ddiwethaf ar 27 Mawrth 2024, am 20:39.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

